
Documento prodotto con sistema automatizzato del Comune di Villaurbana. Responsabile Procedimento: LORIA PAOLO (D.Lgs. n. 
39/93 art.3). La presente copia è destinata unicamente alla pubblicazione sull'albo pretorio on-line 

 

ORDINÀNTZIA 

 
N. 12 DE SU 03/09/2020 

 
 

COMUNU DE BIDDOBRANA 
PROVÌNTZIA DE ARISTANIS 

Via Roma, 24 -09080- Biddobrana (OR) 

Tel.0783.44104 / 0783.44636 

pec: protocollo@pec.comune.villaurbana.or.it 

C.F./P.I. 00071740955 

 

 

OGETU: 

Serrat sa Pratza Falcone Borsellino po cuncordai sa ciclopedalada de su 6 de cabudani 2020 
 

 

SU RESPONSÀBILI DE S’AREA TÈCNICA 

 
VISTA s’istàntzia presentada su 27.08.2020 prot. n. 5314 de Michele Nonnis, residenti in Biddobrana in via 

Giovanni XXIII n. 8, presidenti de s’assòtziu Polisportiva Virtus po àiri s’autorizatzioni a fai sa 

manifestatzioni ciclìstica amatoriali, su 06/09/2020; 

VISTA l’Autorizatzioni n. 3 de su 01/09/2020 lassada a s’assòtziu Polisportiva Virtus de Biddobrana, po fai 

sa manifestatzioni ciclìstica amatoriali, su 06/09/2020; 

VISTA s’integratzioni de su 02/09/2020 Prot. 5430 inui si pedit sa disponibilidadi de sa pratza Falcone e 

Borsellino, e de dda serrai po fai is iscritzionis e sa partèntzia de sa ciclopedalada; 

AVERIGUAU ca is normas e is protocollus in matèria de cuntenimentu de su COVID-19 previdint su 

distantziamentu intra de is personas e duncas sunt netzessàrius spàtzius prus mannus po permìtiri de fai  

s’eventu in siguresa; 

RITÈNNIU netzessàriu, po garantiri su distantziamentu serrai sa pratza a su tràficu de is 07:00 a is 10:00; 

VISTU s’art. 7 de su Còdixi nou de sa Strada, aprovau cun D.Lgs 30 de obrili 1992 n. 285 e su regulamentu 

de esecutzioni; 

VISTU s'art. 107 de su D. Lgs. 18.08.2000, n. 267; 

BIDA sa cumpetèntzia sua a emìtiri custu autu; 

ORDINAT 

 
1. De serrai a su tràficu sa pratza Falcone e Borsellino su 6 de cabudani 2020, de is 07:00 a is 10:00, po 

s’organizatzioni, s’iscritzioni e sa partèntzia de sa ciclopedalada”; 

 
2. A s’assòtziu Polisportiva Virtus, in sa persona de Michele Nonnis: 

 
a. De pònniri sa sennalètica netzessària previdida de su Còdixi de sa strada e de su 

Regulamentu de atuatzioni; 

 
b. De averiguai, cuntrollai e fai arrespetai is normas e is protocollus in matèria de cuntenimentu 

de su Covid-19. 

 
CONTRA de custu autu si podit fai ricursu intra de 60 diis de sa publicatzioni a su Cuadru Pretòriu, a su 

Tribunali Amministrativu Regionali po sa Sardìnnia e a su Ministeru de is Traballus Pùblicus, comenti in 

s'art. 37, comma 3 de su D. Lgs. 30.04.1992, n. 285. 

 

 

 

 

 

 

SU RESPONSÀBILI DE SU SERVÌTZIU TÈCNICU 

                                                                                        (Ing. Giacomo Cugusi) 
 
 

 
 

 

 

                   


